
Info 9, 1. matg 2020: FAQ represa instrucziun da preschientscha

FAQ per la represa da l'instrucziun da preschientscha ils 11 da matg 2020

Las respostas suandantas sin dumondas frequentas én confermadas da la media chantunala.
Ulteriuras dumondas/respostas sa chattan qua:

Dumondas frequentas Uffizi federal da sanadad publica (‘
Info CORONAVIRUS (Grischun) C

a. Dumondas davart il manaschi da scola

Ston geniturs laschar ir a scola lur uffant?

Gea, I'obligaziun d'ir a scola n'é mai stada annullada e vala er vinavant. Sche I'instrucziun da preschientscha e puspée
lubida, ston ils geniturs pussibilitar als uffants d'ir a scola.

Tenor enconuschientscha actuala na datti per uffants nagin stadi da sanadad, cun il qual els fissan periclitads d'avair in
grev decurs da malsogna en cas d'ina infecziun cun il coronavirus. Sch'in uffant patescha d'ina malsogna da cancer ni
d'in grev defect d'immunitad, lura duain ils geniturs discutar quai cun la media u cun il medi d'uffants. Igl & sa mussa
che malsognas cun grond ristg per persunas creschidas na chaschunan per uffants betg dapli cumplicaziuns.

Uffants sauns da geniturs che tutgan a la gruppa da persunas ch'én spezialmain periclitadas na vegnan ord vista
medicinala betg tractads autramain ch'uffants da geniturs che na tutgan betg a la gruppa da persunas ch'én
spezialmain periclitadas.

Datti per las scolaras ed ils scolars prescripziuns da distanza durant l'instrucziun?
| vegn desisti da prescripziuns da distanza tranter scolaras e scolars. Tranter persunas d'instrucziun e scolaras e scolars
sco er tranter creschids vala — sche adina pussaivel — vinavant ina distanza minimala da dus meters.

Per tge champs vala il concept naziunal da protecziun da I'UFSP?
Quest concept ha ina funcziun da basa e vala per tut ils roms, tut ils champs da scola (instrucziun, pausas, transport da
scola) e per tut las localitads.

Sto l'ordinaziun davart structuras dal di puspé vegnir realisada a partir dals 11 da matg 20207

Per che I'ulteriura vita da lavur possia puspe cumenzar ési elementar, ch'era las purschidas da tgira cumplementaras a
la scola vegnian puspé lantschadas per scolaras e per scolars da las scolas popularas publicas. Latiers valan ils medems
princips sco per il manaschi da scola.


https://www.bag.admin.ch/bag/de/home/krankheiten/ausbrueche-epidemien-pandemien/aktuelle-ausbrueche-epidemien/novel-cov/haeufig-gestellte-fragen.html
https://www.gr.ch/RM/instituziuns/administraziun/djsg/ga/coronavirus/Seiten/Kacheln.aspx

Il rom "Moviment e sport" duai vegnir instrui — resguardond las mesiras da cumportament e d'igiena — analog a tut ils
auters roms dal plan d'instrucziun. Tge munta quai exact?

Moviment e sport po vegnir instrui cun |'entira classa/partiziun. Il suandant e da resguardar: Reducir contact corporals
ad in minimum, realisar moviment e sport sche pussaivel en il liber e tralaschar occurrenzas sportivas cun pliras
partiziuns.

Tge vala per il sport da scola voluntar?
Il sport da scola voluntar po avair lieu sut las medemas cundiziuns sco il rom moviment e sport.

Scolas spezialas

Tge mesiras da protecziun specificas valan per la represa dal manaschi da las instituziuns da la scola speziala?

Per l'instrucziun sco er per la surveglianza valan las medemas mesiras da protecziun sco per la scola regulara. En il
champ d'abitar s'orienteschan las instituziuns a las reglas da cumportament e d'igiena da |'Uffizi federal da sanadad
publica. Las mesiras per garantir la surveglianza en connex cun COVID-19, menziunadas en il fegl d'infurmaziun dal
Departament d'educaziun, cultura e protecziun da I'ambient, na valan betg pli a partir dals 11 da matg 2020.

b. Dumondas davart la sanadad

Co vegnan instruids uffants ch'abiteschan en in tegnairchasa cun persunas ch'en spezialmain periclitadas?

En general duain quest uffants pudair ir a scola. Il contact stretg a chasa e da valitar autramain per ina transmissiun
ch'il contact en scola. Per situaziuns spezialas duai vegnir resguardada la valitaziun da la media responsabla u dal medi
responsabel, per uschia chattar ina soluziun individuala.

Ina persuna d'instrucziun / ina scolara / in scolar d'ina classa piglia COVID-19. Tgeninas én las consequenzas concretas
per la persuna d'instrucziun / per la classa?

Uffants cun infecziuns da la via respiratorica na duain betg ir a scola e restar a chasa. Sch'in uffant ch'eé en scola mussa
sintoms d'ina infecziun da la via respiratorica, lura duai I'uffant vegnir tramess a chasa (far quai cun trair en ina mascra
da la provisiun d'urgenza). Per la classa cuntinuescha l'instrucziun, cunquai ch'igl esser ensemen dals uffants en scola
n'e betg defini sco contact stretg. Per cas ch'i dess en scola dapli uffants cun sintoms d’ina infecziun, duai la media u il
medi da scola vegnir contacta. | na dat per la scola nagin'obligaziun d'annunziar ils cas a I'Uffizi da sanadad u a la
media chantunala. Igl & chaussa dals geniturs da decider, sch'igl € necessari da consultar la media u il medi per lur
uffant malsaun.

Tant per il persunal da scola creschi sco er per las scolaras ed ils scolars en liantas las mesiras d'autoisolaziun e da
quarantina. Persunas ch'han sintoms da malsogna duain s'isolar. Persunas ch'han aifer la famiglia gi in contact stretg
cun ina persuna malsauna duain ir en quarantina. Las recumandaziuns da |'Uffizi federal da sanadad publica sco er las
ordinaziuns e directivas da las autoritads da sanadad chantunalas én da resguardar.

Datti per persunas d'instrucziun e/u per scolaras e scolars in'obligaziun u recumandaziun da purtar mascras?

Purtar mascras preventivamain n'e en quest conturn betg ina mesira raschunaivla. Sa chapescha duain mascras star a
disposiziun en chasa da scola per tschertas situaziuns (p.ex. sch'insatgi en chasa da scola ha sintoms). Sco provisiun
d'urgenza én recumandadas 2 stgatlas a 50 tocs. La provisiun d'urgenza da mascras metta la vischnanca a disposiziun a
las scolas.

https://www.newsd.admin.ch/newsd/message/attachments/61029.pdf

Tge mesiras d'igiena ston las vischnancas ordinar per la chasa da scola?

Surfatschas, interrupturs, maniglias da fanestras e portas, tschabargals sco er infrastructura da tualettas e lavabos
duain vegnir nettegiads en intervals regulars — sche pussaivel pliras giadas il di. Ulteriuras infurmaziuns sa chattan en il
Bulletin nr. 8 dal stab directiv chantunal.


https://www.newsd.admin.ch/newsd/message/attachments/61029.pdf
https://www.gr.ch/DE/institutionen/verwaltung/ekud/avs/Dokumentenliste%20Aktuelles/08.%20Bulletin_COVID19-GR_Gemeinden_200430_rm.pdf

c. Dumondas giuridicas

Con ditg sto ina persuna d’instrucziun star a chasa en cas d’ina malsogna da COVID-19?
La durada da 'absenza vegn fixada da la media u dal medi.

Con ditg sto ina persuna d’instrucziun star a chasa, sch’i dat in cas da corona en sia famiglia (en il medem
tegnairchasa)?

La persuna d’instrucziun stat cun I’entira famiglia 10 dis en quarantina. Ha ella durant quest temps nagins sintoms,
dastga ella puspeé ir a lavurar suenter 10 dis.

Tge obligaziuns ha ina persuna d’instrucziun che viva en il medem tegnairchasa cun ina persuna periclitada?

Per I'instrucziun da preschientscha ési indispensabel, che la persuna d’instrucziun sauna e preschenta al lieu. Dentant
esi da chattar soluziuns individualas tenor la lescha dal persunal per questas situaziuns. Medemamain duai la valita-
ziun dal medi tractant vegnir resguardada.

Po ina persuna d’instrucziun che n’appartegn betg ad ina gruppa periclitada, mo ch’ha tuttina dubis pervi da la
sanadad, vegnir dispensada da la lavur?

La persuna d’instrucziun n’e betg suttamessa a ristgs da sanadad particulars, sche las prescripziuns d’igiena vegnan
resguardadas consequentamain. La lavur & perquai da prestar ed ina absenza pervi da tema n’é betg permessa.

Tge & prioritar tar ina persuna d’instrucziun che viva en il medem tegnairchasa cun persunas d’ina gruppa periclitada:
I'obligaziun da lavurar envers il patrun ni I'obligaziun da tgira envers ses partenari/sia partenaria e ses uffants?

Per I'instrucziun da preschientscha ési indispensabel, che la persuna d’instrucziun e preschenta al lieu. Perquai n’éesi
betg pussaivel da lubir homeoffice ad ella. Ella sto chattar in’autra soluziun da surveglianza per ses uffants. Sin du-
monda da la persuna d’instrucziun po vegnir concedi in congedi nunpaja ni ina reducziun temporara dal pensum da
lavur.

Ulteriuras dumandas en da tschentar al post d'infurmaziun chantunal "Info CORONAVIRUS" C


https://www.gr.ch/RM/instituziuns/administraziun/djsg/ga/coronavirus/Seiten/Kacheln.aspx

